
“Кошлар- безнең дуслар” 



Максат:

1) Кошлар турында балаларның белемнəрен 
тирəнəйтү, йомгаклау.

 2)Канатлы дусларыбызга мəхаббəт, 
игътибарлылык тəрбиялəү.

 3)Кошларны сакларга кирəклеге турында 
аңлату.



    Кошлар – яз хэбэрчелэре
   Март – язның беренче ае : уяну, сафлану ае. Бу ай 

яктылык, су һəм кошлар ае булып исəплəнə. 
Бүгенге бəйрəмне канатлы дусларыбызга 
багышлыйбыз. Кошлар безнең өчен бик 
кадерлелəр, алар – гүзəл табигатьнең бер өлеше. 
Күңелле, моңлы тавышлары табигатьне яшəртə, 
күңеллəребезгə дəрт һəм шатлык өсти. 
Кошлардан башка табигать җансыз.Алар бик күп 
зарарлы бөҗəклəрне юк итəлəр, сайраулары 
белəн тормышыбызга ямь өстилəр. Шуңа күрə без 
кошларга ярдəм итəргə, аларны сакларга тиеш.



Ачылды ак калын юрган,
Исте апрель җиллəре.
Кошлар кайта: сагындырган
Туган – үскəн җирлəре.
Көннəрен юлда үткəреп,
            Куанышып очалар,
         Канатларына күтəреп,
 Яз китерə ич алар.
Килсен əйдə, килсеннəр,
Без – дуслары кошларның,
Оялар куйдык, керсеннəр,
Бүлəге, дип дусларның.
Һəр җирен тикшереп кат – кат
Оялар сайласыннар.
Сайрасыннар безне мактап,
Шатланып сайрасыннар.



Кошлар ничек файда китерəлəр...

Кимерүчелəрне юк итəлəр:       Колаклы ябалак 1 көндə 10 кыр 
тычканы ашый,ə торымтай 1 айда 100 кимерүчене юк итə.

2. Зарарлы бөҗəклəрне юк итəлəр: Бер сыерчык гаилəсе 1 көндə 350 
гусеницаны юк итə,

ə күке бер җəй эчендə 270 мең зарарлы бөҗəк юк итə.

3. Үсемлеклəрне серкəлəндерəлəр: Колибри

4. Кешелəргə һəм башка хайваннарга азык булып торалар:

Кешелəр тавык, каз итен яратып ашыйлар, йомырка кулланалар

Еланнар һəм башка хайваннаркошлар белəн тукланалар.



Моны белү кызык.Кошлар турында 
кызыклы фактлар.

• Хəзерге вакытта җир йөзендə 8600 төрдəге кош бар ,ə анарның гомуми саны 100 миллиард чамасы.
• Русия территориясендə кошларның750 төре бар.
• Песнəк балаларын бер тəүлеккə мең мəртəбə ашата.
• Мөгезле зур ябалак башын 270 градуска бора ала.
• Колибри - артка таба оча белүче бердəнбер кош.
• Кошлар бəхетле булганнары өчен сайрамыйлар .Алар сайрап үз территориялəрен билгелилəр.
• Очканда кошлар канатларын аска һəм өскə какмыйлар.Əгəр кошка кырыйдан карасаң,аның очу хəрəкəте сигезлене 

хəтерлəтə.
• Тəвə кошының бер йомыркасыннан 11 омлет чыга.
• Тəвəнең авырлыгы 140 кг га кадəр җитəргə мөмкин, ə аның əчəгесе 14 метр озынлыкта. Күзлəре баш миеннəн 

зуррак.
• Пингвин -йөзə алучы ,əмма оча белмəүче бердəнбер кош.
• Фламинго туганда алсу төстə булмый .Аларга бу төс эшкəртелгəч алсу төскə əйлəнə торган яшел суүсемнəрдəн күчə.
• Акчарлакның аңкау бизлəре тозны фильтрлый ала, шуңа күрə- алар тозлы диңгез суын эчəлəр.
• Кыр үрдəге 22530 километрны очып үтə алган.
• Үрдəклəр һəм казлар минус 110 градус салкынга ,ак аюларһəм тюленьнəр 80 градуска түзə ала.
• Аккошта 25 мең, кыр үрдəгендə ике тапкыр ким,сайраучы кошларда 1,5-4 меңгə чаклы каурый була.
• Козгыннар,попугайлар -140,аккошлар -170, лачыннар- 100, бөркетлəр -80 ел яшилəр. Казлар-40,тавыклар һəм 

күгəрченнəр-30, кенəрилəр,сыерчыклар читлектə 20-25 ел яшилəр.
• Аккошлар 8230 метрга кадəр күтəрелə ала.
• Император пингвины 265 метр тирəнлектə 18 минут тора алган.
• Давыл кошлары- альбатрослар 3 километрдан балык исен сизəлəр.
• Яр карлыгачы иң күп оча торган кош.Ул, бала чыгару яшенə җиткəнче 2-Зел һавада очып йөри. Сəгатенə 170 

километр тизлектə оча.

Уеннар: 
1.”Кем күбрəк ”.”К” дан башланган кош исеме язарга.
2. Ике укучы күзлəрен бəйлəп кош рəсемен ясыйлар.
3. Төрлечə киселгəн фигуралардан кош рəсеме төзү.
4. ”Əйтеп бетер” .
 а) Бар нəрсə йокыга талгач, бакчалар тынып калгач
Куактан куакка кунып,сайрый сары..........(сандугач)
б) Арыш кыры белəн бу кош,аерылмас дус бугай.
Башаклар җырга кушыла,сайрап җибəрсə...........(тургай)



Табышмаклар:
• Башы тарак, койрыгы урак,
• Кычкыртып быргысын, уята барысын. (Əтəч)
• Үзе озын,чабуы кыска. (Торна)
• Соскы борын-бакылдык,
•  күп сөйлəшə такылдык.(Үрдəк)
• Җəй шакылдый бу чүкеч,
• Кыш шакылдый бу чүкеч,
• Ничек чыдый бу чүкеч? (Тукран)
• Төнлə очарга ярата
• Көндез очмый, йокларга ята. (Ярканат)
• Үзе йомырка басмый,баласын да бакмый.(Күке)



Кошлар турында викторина:
Җир шарында ничə төр кош билгеле?Якынча. (9 мецгə якын)
Нинди кош ялтыравык əйберлəргə «кызыга»? ( Саескан)
Нинди кош су төбендə йөри ала? (Су чыпчыгы - оляпка)
Иөзə алучы, əмма оча белмəүче бердəнбер кош нинди? (Пингвин)
 Дөньядагы иң авыр кош нинди? (Тəвə. авырлыгы-120кг.)
      Бездəн җылы якка иң соңыннан китүче кошларны əйтегез? (Каз) 
Күгəрчен гадəттə ничə бала чыгара? (Ике)
Сыерчык оясының тишеме ничə см диаметрлы булырга тиеш? (4,5 -5 см)

● Нинди кошлар кар астында төн куна? (Көртлек)
● Дөньяда сан ягыннан иң күп таралган кошлар нинди?(Чыпчык)
● Кайсы кош иң озын гомерле? (Козгын)
● Кайсы кош җылы яктан иң беренче булып кайта? (Кара карга)
● Нинди кош кызыл төсне «яратмый»? (Күркə)
● Россиядəге иң бəлəкəй кош нинди? (Кəрлə тургай -королек)
● Күзлəрен ачкан килеш челт -челт итə алучы бердəнбер кош нинди? (Ябалак)


